
Numri i lëndës: 2019:205654 

Datë: 17.01.2024 

Numri i dokumentit:     05208458 

 

C.nr. 300/2014 

 

GJYKATA THEMELORE GJAKOVË – DEGA NË MALISHEVË, Depertamenti i 

Përgjithshëm/Divizioni Civil, gjyqtari Nehat Qelaj, me bashkëpunëtorin profesional Samir 

Morina, në çështjen juridike të paditësve: 1. F.K, 2. G.K, 3. L.K si dhe 4. L.K 1, Komuna e 

Malishevës, të cilin e përfaqëson avokat Rrahman Kastrati nga Prishtina, sipas autorizimit në 

shkresat e lëndës, kundër të paditurës Kompania e Sigurimeve “S...” Sh.A, me seli në Prishtinë, 

të cilën e përfaqëson K.P nga Prishtina, sipas autorizimit në shkresat e lëndës, për shkak të 

kompensimit të dëmit, vlera e kontestit 6,450.00 €uro, pas mbajtjes së seancës së shqyrtimit 

kryesor më datën 15.12.2023, në prezencën e palëve ndërgjyqëse, gjykata më datë 17.01.2024, 

merr këtë:  

 

A K T GJ Y K I M 

 

I. APROVOHET PJESËRISHT SI E BAZUAR kërkesëpadia e paditësve: 1. F.K, 2. G.K, 

3. L.K si dhe 4. L.K 1 që të gjithë , Komuna e Malishevës, ashtu që DETYROHET e paditura 

Kompania e Sigurimeve “S...” Sh.A, me seli në Prishtinë, që në emër të kompensimit të dëmit të 

shkaktuar në aksidentin e komunikacionit rrugor të datës 07.08.2013, t’iu paguaj shumën në 

lartësi të përgjithshme prej 6,450.00 €uro, me kamatën 8% e cila do të llogaritet nga dita e 

paraqitjes së padisë më datë 29.12.2014 e deri te përmbushja e tërësishme e obligimit, në afat 

prej 15 ditëve nga dita e plotfuqishmërisë të aktgjykimit nën kërcënim të ekzekutimit të 

detyrueshëm, dhe atë: 

1. Paditëses F.K,, Komuna e Malishevës, shumën prej 2.050,00 €uro, të ndarë si vijon: 

- Për dhimbje të intensitet të rëndë, shumën prej .................................................... 500.00 €uro; 

- Për dhimbje të intensitetit të mesëm dhe të ulët, shumën prej ……....................... 500.00 €uro; 

- Për ndihmën e personit tjetër, shumën prej ........................................................... 100.00 €uro; 

- Për ushqim të përforcuar, shumën prej ................................................................ 100.00 €uro; 

- Për frikë primare, shumën prej .................................................................. 500.00 €uro; si dhe 

- Për frikën sekondare të intensiteti të lartë dhe të ulët, shumën prej...................... 350.00 €uro, 

të gjitha këto me kamatë 8% nga dita e ushtrimit të padisë. 

            

            2. Paditëses G.K, Komuna e Malishevës, shumën prej 1.200,00 €uro, të ndarë si vijon: 

- Për dhimbje të intensitetit të mesëm dhe të ulët, shumën prej ……....................... 500.00 €uro; 

- Për ndihmën e personit tjetër, shumën prej .......................................................... 100.00 €uro; 

- Për ushqim të përforcuar, shumën prej ...................................................... 100.00 €uro; si dhe 

- Për frikën sekondare të intensiteti të lartë dhe të ulët, shumën prej...................... 500.00 €uro, 

të gjitha këto me kamatë 8% nga dita e ushtrimit të padisë. 
 

3. Paditëses L.K,  Komuna e Malishevës, shumën prej 1.600,00 €uro, të ndarë si vijon: 

- Për dhimbje të intensitet të rëndë, shumën prej .................................................... 500.00 €uro; 

- Për dhimbje të intensitetit të mesëm dhe të ulët, shumën prej ……....................... 500.00 €uro; 

- Për ushqim të përforcuar, shumën prej ....................................................... 100.00 €uro; si dhe 

- Për frikën sekondare të intensiteti të lartë dhe të ulët, shumën prej...................... 500.00 €uro, 

të gjitha këto me kamatë 8% nga dita e ushtrimit të padisë. 

si dhe, 

4. Paditëses L.K 1, Komuna e Malishevës, shumën prej 1.600,00 €uro, të ndarë si vijon: 

- Për dhimbje të intensitet të rëndë, shumën prej ................................................... 500.00 €uro; 

- Për dhimbje të intensitetit të mesëm dhe të ulët, shumën prej ……....................... 500.00 €uro; 

- Për ushqim të përforcuar, shumën prej ....................................................... 100.00 €uro; si dhe 

- Për frikën sekondare të intensiteti të lartë dhe të ulët, shumën prej....................... 500.00 €uro, 

të gjitha këto me kamatë 8% nga dita e ushtrimit të padisë. 

 

II. OBLIGOHET e paditura Kompania e Sigurimeve “S...” Sh.A, me seli në Prishtinë, që 

e paditësve: 1. F.K, 2. G.K, 3. L.K si dhe 4. L.K 1 që të gjithë , Komuna e Malishevës, t’iu paguaj 

edhe shpenzimet e procedurës në shumë prej 2.477,00 €uro, po ashtu në afat prej 15 ditëve nga 

dita e plotfuqishmërisë të aktgjykimit nën kërcënim të ekzekutimit të detyrueshëm. 

    III. REFUZOHET SI E PABAZUAR kërkesëpadia e paditësve: 1. F.K, 2. G.K, 3. L.K si 

dhe 4. L.K 1 që të gjithë , Komuna e Malishevës, mbi shumën e gjykuar si në pikën I dhe II të 

dispozitivit të këtij aktgjykimi në shumë totale prej 5,385.50 €uro, për aksidentin e 

komunikacionit rrugor të datës 07.08.2013, ku në emër kërkesëpadisë së të gjithë paditësve, 

shumën prej 4,450.00 €uro, si dhe nga shpenzimet e procedurës 335.50 €uro. 



 Numri i lëndës: 2019:205654 
 Datë: 17.01.2024 
 Numri i dokumentit: 05208458 
 

3 (12)  

 2
0

1
9

:2
0

5
6

5
5

 

                                                          

A r s y e t i m 

 

Paditësi 1. F.K, 2. G.K, 3. L.K si dhe 4. L.K 1 që të gjithë , Komuna e Malishevës, përmes 

përfaqësuesit të autorizuar av. Rrahman Kastrati nga Prishtina, ka parashtruar padi më datë 

29.12.2014, kundër të paditurës Kompania e Sigurimeve “S...” Sh.A, me seli në Prishtinë, për 

shkak të kompensimit të dëmit të shkaktuar në aksidentin e komunikacionit rrugor të datës 

07.08.2013, në shumën prej 10,900.00 €uro, me kamatën 8% e cila do të llogaritet nga dita e 

paraqitjes së padisë. 

 

Pretendimet e palëve ndërgjyqëse. 

 

Përfaqësuesi i autorizuar i paditësve avokat Rrahman Kastrati nga Prishtina, në padi, 

gjatë seancave, në parashtresën për precizimin e padisë si dhe në fjalën përfundimtare ka 

deklaruar se mbetet në tërësi pranë padisë dhe kërkesëpadinë pasi që gjatë gjykimit është provuar 

se më datë 07.08.2013, në rrugën “T...”, në Gjakovë, ka ndodhur aksidenti në të cilin paditëset 

kanë pësuar lëndime trupore, po ashtu është provuar përgjegjësi i aksidentit është shpallur fajtorë 

nga Gjykata Themelore në Gjakovë – Depertamenti i Përgjithshëm/Divizionin Penal, ku është 

gjykuar me aktgjykim me urdhër ndëshkimor, me të cilin është dënuar me gjobë në shumën prej 

200.00 €uro, i cili është i plotfuqishëm më datë 29.11.2015,  ndërsa automjeti i cili e ka shkaktuar 

aksidentin ka qenë i mbuluar me policë sigurimi me nr. 0004560423, e lëshuar nga e paditura 

KS “S...”, për dëmet që u shkaktohen personave tretë. Nga seancat e mbajtura është vërtetuar se 

baza juridike e kërkesëpadisë se tyre ka qenë e vetuar që nga fillimi i kësaj procedurë në bazë të 

provave të administruar si dhe raporteve të lëshuar nga shërbimi urgjent i QKMF-së, në 

Malishevë. Edhe pse e paditura gjatë gjithë procedurës është kontestuar prezentë e tyre fëmijëve 

(L... dhe L.K 1) në momentin e ndodhjes së aksidentit, këtë dyshim e kanë eliminuar dokumentet 

nga shkresat penale të administruara, e që janë deklarata e G.K e dhënë më dt. 07.08.2013, dhe 

deklarata e F.K e dhënë me dt. 07.08.2013, në rastin e aksident me nr. 2013-DB-1227, ku është 

konstatuar se kanë qenë dy (2) vajzat siç është thënë vajzat e mija, të cilat kanë qenë të shqetësuar 

dhe kanë qajtur shumë, konkretisht G... ka thënë se vajzat e mija ishin shumë të shqetësuar dhe 

kanë qajtur shumë, ndërsa paditësja F.K ka thënë se po ashtu edhe mbesat e mija kanë qajtur dhe 

janë shqetësuar nga ky aksident qe vërteton plotësisht prezencën e tyre dhe faktin se L... dhe L.K 

janë mbesat e paditëses F.K. Gjithashtu prezenca e tyre vërehet edhe na fotografia e berë në 

momentin e aksidentit ku shihen të dy paditëset L... dhe L1..., njëra jashtë veturës dhe tjetra 

brenda veturës. Konstatimi i lëndimeve lindore – fizike si dhe frika e përjetuar e tyre është 

vërtetuar po ashtu nga ekspertiza mjeko ligjore e berë nga ekspertet Dr. F.M dhe Dr. V.B ku 

është dhen mendim për të gjitha paditëset gjatë seancave, prandaj, duke u bazuar në të gjitha këto 

prova të administruar, i propozon gjykatës që paditësve t’iu aprovojë padinë në tërësi, ashtu që 

të detyrohet e paditura t’i përmbush në tërësi detyrimet për kompensimin e dëmit material dhe 

jo material t’iu paguaj shumën në lartësi të përgjithshme prej 10,900.00 €uro, me kamatën 8% e 

cila do të llogaritet nga dita e paraqitjes së padisë më datë 29.12.2014 e deri te përmbushja e 

tërësishme e obligimit, në afat prej 15 ditëve nga dita e plotfuqishmërisë të aktgjykimit nën 

kërcënim të ekzekutimit të detyrueshëm, dhe atë si në vijim: 1. Paditëses F.K, , Komuna e 

Malishevës, shumën prej 3.400,00 €uro, të ndarë si vijon: Për dhimbje të intensitet të rëndë, 

shumën prej 500.00 €uro; Për dhimbje të intensitetit të mesëm dhe të ulët, shumën prej 1,000.00 

€uro; Për ndihmën e personit tjetër, shumën prej 100.00 €uro; Për ushqim të përforcuar, shumën 

prej 100.00 €uro; Për frikë primare, shumën prej 1,000.00 €uro; si dhe për frikën sekondare të 

intensiteti të lartë dhe të ulët, shumën prej 700.00 €uro; Paditëses 2. G.K, , Komuna e Malishevës, 

shumën prej 2,700.00 €uro, të ndarë si vijon: Për dhimbje të intensiteti të rëndë shumën prej 

500.00 €uro; Për dhimbje të intensitetit të mesëm dhe të ulët, shumën prej 1.000.00 €uro; Për 

ndihmën e personit tjetër, shumën prej 100.00 €uro; Për ushqim të përforcuar, shumën prej 

100.00 €uro; si dhe për frikën sekondare të intensiteti të lartë dhe të ulët, shumën prej 1.000.00 

€uro; Paditëses 3. L.K, , Komuna e Malishevës, shumën prej 2.400,00 €uro, të ndarë si vijon: 

Për dhimbje të intensitet të rëndë, shumën prej 500.00 €uro; Për dhimbje të intensitetit të mesëm 

dhe të ulët, shumën prej 800.00 €uro; Për ushqim të përforcuar, shumën prej 100.00 €uro; si dhe 

për frikën sekondare të intensiteti të lartë dhe të ulët, shumën prej 1,000.00 €uro, si dhe  paditëses 

4. L.K 1, , Komuna e Malishevës, shumën prej 2.400,00 €uro, të ndarë si vijon: Për dhimbje të 

intensitet të rëndë, shumën prej 500.00 €uro; Për dhimbje të intensitetit të mesëm dhe të ulët, 

shumën prej 800.00 €uro; Për ushqim të përforcuar, shumën prej 100.00 €uro; si dhe për frikën 

sekondare të intensiteti të lartë dhe të ulët, shumën prej 1,000.00 €uro, që të gjithë këtyre me 

kamatë ligjore nga dita e ushtrimit të padisë. 

Shpenzimet procedurale i ka kërkuar, në vlerë të përgjithshme prej 2,477.00 €uro, dhe 

atë për përpilimin e padisë shumën prej 260.00 €uro, për përfaqësimin në 5 seancat gjyqësore në 

shumën prej 1,687.50 €uro duke llogaritur për secilën nga 337.50 €uro, për ekspertizat 

mjekoligjore shumën prej 840.00 €uro, si dhe për pagesën e taksës gjyqësore shumën prej 25.00 

€uro. 

E paditura KS “S...” Sh.A, me seli në Prishtinë, përmes përfaqësuesve të autorizuar në 

përgjigje në padi, gjatë seancave si dhe në fjalën përfundimtare ka deklaruar se kontestohet në 

tërësi baza juridike e paditësve pasi që paditësit posedojnë vetëm raport policor të aksidentit në 

të cilin nuk janë të përfshira paditëset L... dhe L.K 1, gjë që në ketë rast mungojnë provat tjera 

relevante dhe se këto paditëse nuk kanë dhënë deklaratë që janë të lënduar në ketë aksident si 

dhe nuk kanë marrë trajtim mjekësor në të cilën do të evidentohet saktë diagnoza  e tyre e 

lëndimeve. Duke u bazuar në nenin 14 të LPK-së, i cili përcakton se gjykata në procesin 

kontestimor është e lidhur me aktgjykimin e formës së prerë , mbi ketë bazë i siguruari i të 

paditurës është dënuar për veprën penale nga neni 378 i Kodit Penal, ku si pasojë e këtij aksidentit 

lëndime trupore kanë marrë vetëm paditësja F... dhe G.K dhe jo edhe paditëset tjera. Ashtu që 

gjykatës i ka propozuar që kërkesëpadinë e paditësve G.K dhe F.K të aprovoj dhe atë në lartës 

për secilën veç e veç nga 1000 €uro, për të gjitha format e demit, ndërsa sa i përket kërkesëpadisë 

se paditësve L.... dhe L.K 1 i propozojmë gjykatës që kërkesëpadinë e tyre ta refuzohet si të pa 

bazua nga arsyet e cekura si me lart.  

Sa i përket shpenzimeve të procedurës kontestimore i propozojmë gjykatës që ta zbatojë 

nenin 452 par. 2 të LPK-së, si dhe duke marruar parasysh dhe vlerësuar se shumica nga seancat 

te mbajtura janë krijuar për shkak të vonesës të të autorizuarit të paditëseve me qenë se pas 10 

vitesh janë siguruar provat e domosdoshme nga lënda penale dhe atë sipas kërkesës zyrtare nga 

ana e kësaj gjykate e qe ka qenë obligim i të autorizuarit të paditësve. 

 

Gjendja faktike e vërtetuar si dhe provat e administruara. 

 

Për të vërtetuar faktet vendimtare në lidhje me këtë çështje kontestimore, gjykata i ka 

administruar këto provat: ka bërë shikimin në ekspertiza mjekësore për paditësen G.K e kryer 

nga Dr. F.M Ortoped dhe Dr. V.B Psikiatër të datës 26.01.2018; Raporti i aksidentit i dt. 

07.08.2013 me nr. rasti 2013-DB-1227; Raportet mjekësore në emër të paditësve të cilat janë 

pjesë e ekspertizës; Ekstrakti  i lindjes me nr. E00473065 për paditësen L.K 1 dhe nr. E00473056 

në emër të paditëses L.K; Kërkesa e paditësve e parashtruar tek e paditura për kompensim demi; 

Aktgjykimi penal i Gjykatës Themelore në Gjakovë me nr. Pnr. 300/15 i datës 13.10.2015. 

Shkresat në lëndën penale e Gjykatës Themelore në Gjakovë Pnr.300/2015 ku përfshihet 

aktakuza e Prokurorisë Themelore në Gjakovë me shenjën PP.nr. 93/2015 dt. 28.04.2015,  dhe 

të gjitha shkresat përcjellëse, si dhe foto dokumentacionin në shkresat e lëndës. 

Gjykata konstaton se për palët ndërgjyqëse nuk është kontestuese fakti që paditëset kanë 

pësuar aksident komunikacionin më datë 07.08.2013, në Rr. “T...” në Gjakovë, kjo është 

vërtetuar në bazë të Raporti i aksidentit i dt. 07.08.2013 me nr. rasti 2013-DB-1227, aktgjykimi 

penal i Gjykatës Themelore në Gjakovë me shenjën Pnr. 300/15 i datës 13.10.2015, si dhe të 

gjitha shkresat përcjellëse, si dhe foto dokumentacionin në shkresat e lëndës, të cilave gjykata iu 

fal besimin e plotë, me çka vërtetohet fakti se më datë 07.08.2013, në rrugën “T...”, në Gjakovë, 

ka ndodhur aksidenti në të cilin paditëset kanë pësuar lëndime trupore, për shkak se vozitësi i 

veturës “A” (i siguruari i të paditurës) duke mos iu përshtatur distancës së duhur ndaj veturës 

“B” (vetura e paditëseve), përpara shkakton aksidentin e trafikut me dëme materiale, me ç’rast e 

godet veturën “B”, ku edhe pësojnë lëndime të lehta trupore pasagjerët e cila evidentohet edhe 

nga raporti mjekësor.  

Nuk ishte kontestuese as fakti që paditësja G.K, e cila ka pësuar lëndime të rënda trupore 

si rezultat i aksidentit në komunikacion pasi që kjo është vërtetuar në bazë të raporteve 

mjekësore, ekspertizave mjekësore e ekspertëve Dr. F.M Ortoped dhe Dr. V.B Psikiatër të datës 

26.01.2018, si dhe raporteve e dokumenteve tjera mjekësore të cilat janë përfshirë në ekspertizën 

e ekspertëve si më lartë prandaj palët ndërgjyqëse nuk kanë vërejtje ndaj të njëjtave, e të cilave 

gjykata iu falin besimin e plotë, me çka vërtetoj faktin se paditësja ka pësuar lëndime të lehta 

trupore, të elaboruar si në ekspertizën e lartcekur. 

Nga shikimi dhe administrimi i raportet mjekësore i emergjencës në emër të paditëse F.K 

me nr. 9415, i datës 07.08.2013, të cilat janë pjesë e ekspertizës, të cilave gjykata ia fali besimin 

e plotë, është vërtetuar fakti se paditësja ka marrë trajtim mjekësor si rezultat i aksidentit të 

pësuar. 

Nga shikimi dhe administrimi i raportet mjekësore i emergjencës në emër të paditëse L.K 

1 me nr. 3148, si dhe i paditëses G.K me nr. 3149 që të dy të datës 08.08.2013, të cilat janë pjesë 

e ekspertizës, të cilave gjykata ia fali besimin e plotë, është vërtetuar fakti se paditëset kanë marrë 

trajtim mjekësor si rezultat i aksidentit të pësuar një ditë më parë. 

 Me shikimin në ekstrakti  i lindjes me nr.ser: E00473065 për paditësen L.K 1 dhe nr. 

E00473056 në emër të paditëses L.K, e të cilave gjykata iu fali besimin e plotë, është vërtetuar 

fakti se që të dyja janë motra nga i njëjti prind A... dhe e ëma L.K. 

 Kontestuese për palët ndërgjyqëse ka qenë lartësia e kompensimit të dëmit që i’u takon 

paditësve, si pasojë e këtij aksidentit si dhe a kanë qenë prezent apo jo paditëse L... dhe L.K. 

Me shikimin në Kërkesa e paditësve e parashtruar tek e paditura për kompensim demi, 

aktgjykimi penal i Gjykatës Themelore në Gjakovë me nr. Pnr. 300/15 i datës 13.10.2015, si dhe 

në shkresat në lëndës penale të Gjykatës Themelore në Gjakovë Pnr.300/2015 ku përfshihet 

aktakuza e Prokurorisë Themelore në Gjakovë me shenjën PP.nr. 93/2015 dt. 28.04.2015, si dhe 

foto dokumentacionit në vendin e ngjarjes e të cilave gjykata iu fali besimin e plotë, është 

vërtetuar fakti se fajtor për shkaktimin e aksidentit është i siguruari i paditëse M.Q, Komuna e 

Gjakovës, i cili edhe është dënuar me aktgjykim – urdhër ndëshkimor për veprën penale rrezikim 

i trafikut publik nga nenin 378 par. 7 dhe par. 6 lidhur me par. 1 të Kodit Penal të Republikës së 

Kosovës, dhe është dënuar me gjobë prej 200.00 €uro të cilin detyrohet që ta paguaj në afat prej 

15 ditësh, nga plotfuqishmëria e aktgjykimit. 

Nga administrimi i deklaratave të dhëna në polici për aksidentin e ndodhur me nr. 2013-

BD-1227, i datës 18.07.2013, i dhënë nga paditësja G.K, ku ndër të tjera deklaron se në veturë 

kam pasur nënën time (F.K) si dhe dy vajzat (L... dhe L.K), si dhe deklaratave të dhëna në polici 

për aksidentin e ndodhur me nr. 2013-BD-1227, i datës 18.07.2013, i dhënë nga paditësja F.K, e 

cila ndër të tjera deklaron se në veturë ka qenë me vajzën (G.K) si dhe po ashtu dy mbesat (L... 

dhe L.K),  e të cilave gjykata i’a fali besimin e plotë, me çka ka vërtetuar faktin se në aksidentin 

e datës 07.08.2013, në veturën e goditur e tipit Mercedes Benz me targa FR 231707, kanë qenë 

4 persona prezent, të cilët kanë pësuar lëndime trupore. 

Gjykata nga administrimi i ekspertizës mjekësore të ekspertëve dr. F.M – ortoped 

Traumatolog në QKUK, si dhe dr.  V.B, psikiatër në QKUK, në seancën e datës 15.11.2016, 

gjykata ka vërtetuar faktin se paditësi ka pësuar lëndime të rënda trupore të cilat klasifikohen si 

lëndime të lehta trupore, ku në momentin e pësimit të lëndimit i janë shkaktuar dhimbje fizike të 

intensitetit posaçërisht të rëndë (nuk ka përjetuar, marrë për bazë natyrën e lëndimeve), dhimbje 

fizike të intensitetit të rëndë që kanë zgjatur për 48 orë (për faktin se pacientja nuk ka marrë 

menjëherë trajtimin e duhur mjekësor, mirëpo ketë e ka bërë në ditën e dytë të ndodhjes së 

aksidentit), dhimbje fizike të intensiteti të mesëm që kanë zgjatur 14 ditë (kohë pas kohe e 

sidomos në regjionin e qafës si dhe të ndërlidhura me lëvizjet e qafës), dhimbje fizike të 

intensitetit më të ulët (që janë prezentë edhe sot e asaj dite, e cila shoqërohet me dhimbje në 

regjionin e qafës si dhe shpinës, sidomos në kohën kur qëndronte gjatë në këmbë apo ulur), frikës 

primare (përjashtohet pasi që në aksidentin ka ndodhur në pjesën e pasme dhe ajo nuk ka pasur 

mundësi për të vërejtur aksidentin para se të ndodhë), frikës sekondare të intensiteti të lartë që 

ka zgjatur për 2 orë pas aksidentit (si gjendje stresi pas traumës, e shafqur në ankthë të 

gjeneralizuar, shqetësim, gjendjen shëndetësore të familjareve që gjenden në veturë në 

momentin e aksidentit), frikës sekondare të intensiteti të mesëm që ka zgjatur për 14 ditë (gjendje 

e rikujtimeve të ngjarjes së aksidentit, anktheve nga pasojat e lëndimit e pa rehatisë), frikës 

sekondare të intensiteti të ulët (e cila në bazë të ekzaminimeve të drejtpërdrejta, kanë manifestuar 

frikë, ankthe të intensitetit të lehtë si dhe vështirësi për tu adaptuar në komunikacion edhe për 3 

muaj të tjerë), shëmtim trupor nuk ka, zvogëlim i aktiviteti jetësor nuk ka ndodhur, përkujdesja 

e personit tjetër ka qenë e nevojshme në periudhë prej 14 ditësh (ndihmë për ti kryer disa 

aktivitete të përditshme jetësore, për mirëmbajtjen e higjienës personale, përgatitjes dhe ofrimit 

të ushqimit etj),  ushqimi i përforcuar ka qenë i nevojshëm për 14 ditë (i pasur me vitamina, 

proteina si dhe minerale), rehabilitimi fizioterapeutik klimatik ka qenë i nevojshëm për 15 ditë 

për vitin e parë të aksidentit, e për të gjitha këto lëndime të pësuar paditësi asnjëherë nuk është 

kompensuar nga e paditura KS “Sigura”, me seli në Prishtinë. 

 

 

Baza ligjore dhe vlerësimi përfundimtar i gjykatës. 

 

Gjykata pas shqyrtimit të padisë, parashtresën për plotësimin e padisë, seancave të 

shqyrtimit përgatitor si dhe atij kryesor, provave që gjenden në shkresat e lëndës, si dhe 

përgjigjes në padi, bazuar në dispozitat të neneve 7, 8 dhe 147 të LPK-së, me kujdes dhe me 

ndërgjegje ka çmuar çdo provë veç e veç dhe të gjitha së bashku dhe ka gjetur se kërkesëpadia e 

paditësit është pjesërisht bazuar, andaj në bazë të bindjes së vetë të lirë, ka vendosur si në 

dispozitiv të këtij aktgjykimi. 

Nga kjo gjendje faktike e duke u mbështetur në provat e lartë cekura gjykata iu fali 

besimin e plotë, me çka vërtetoj faktin se paditëset kanë pësuar lëndime të lehta trupore dhe nga 

e paditura nuk janë kompensuar asnjëherë, për çka ka vendosur si në pikën I dispozitivit të këtij 

aktgjykimi ashtu që kërkesëpadia e paditësve të aprovohet pjesërisht si e bazuar duke e detyruar 

të paditurën Kompania e Sigurimeve “S...” Sh.A., me seli në Prishtinë, që në emër të 

kompensimit të dëmit të shkaktuar në aksidentin e komunikacionit rrugor të datës 07.08.2013, 

t’iu paguaj shumën në lartësi të përgjithshme prej 6,450.00 €uro, të ndara si në vijim: 1. Paditëses 

F.K, , Komuna e Malishevës, shumën prej 2.050,00 €uro, të ndarë si vijon: Për dhimbje të 

intensitet të rëndë, shumën prej 500.00 €uro; Për dhimbje të intensitetit të mesëm dhe të ulët, 

shumën prej 500.00 €uro; Për ndihmën e personit tjetër, shumën prej 100.00 €uro; Për ushqim të 

përforcuar, shumën prej 100.00 €uro; Për frikë primare, shumën prej 500.00 €uro; si dhe për 

frikën sekondare të intensiteti të lartë dhe të ulët, shumën prej 350.00 €uro. Paditëses 2. G.K, , 

Komuna e Malishevës, shumën prej 1.200,00 €uro, të ndarë si vijon: Për dhimbje të intensitetit 

të mesëm dhe të ulët, shumën prej 500.00 €uro; Për ndihmën e personit tjetër, shumën prej 100.00 

€uro; Për ushqim të përforcuar, shumën prej 100.00 €uro; si dhe Për frikën sekondare të 

intensiteti të lartë dhe të ulët, shumën prej 500.00 €uro. Paditëses 3. L.K, , Komuna e Malishevës, 

shumën prej 1.600,00 €uro, të ndarë si vijon: Për dhimbje të intensitet të rëndë, shumën prej 

500.00 €uro; Për dhimbje të intensitetit të mesëm dhe të ulët, shumën prej 500.00 €uro; Për 

ushqim të përforcuar, shumën prej 100.00 €uro; si dhe Për frikën sekondare të intensiteti të lartë 

dhe të ulët, shumën prej 500.00 €uro, si dhe, paditëses 4.L.K 1, , Komuna e Malishevës, shumën 

prej 1.600,00 €uro, të ndarë si vijon: Për dhimbje të intensitet të rëndë, shumën prej  500.00 €uro; 

Për dhimbje të intensitetit të mesëm dhe të ulët, shumën prej 500.00 €uro; Për ushqim të 

përforcuar, shumën prej 100.00 €uro; si dhe Për frikën sekondare të intensiteti të lartë dhe të ulët, 

shumën prej500.00 €uro, të gjitha këto me kamatën 8% e cila do të llogaritet nga dita e paraqitjes 

së padisë më datë 29.12.2014 e deri te përmbushja e tërësishme e obligimit, në afat prej 15 ditëve 

nga dita e plotfuqishmërisë të aktgjykimit nën kërcënim të ekzekutimit të detyrueshëm. 

Nga të gjitha provat e lartcekura është vërtetuar fakti se deri te aksidenti ka ardhur me 

lëshimet e të siguruarit të paditurës për shkak të mosrespektimit të rregullave të komunikacionit 

rrugor nga drejtuesi i automjetit M.Q, Komuna e Gjakovës, njëherit shkaktar i këtij aksidenti, si 

dhe lëndimeve të lehta trupore të paditësve F..., G..., L.... si dhe L.K 1 që të gjitha , Komuna e 

Malishevës.  

Gjykata me rastin e vendosjes pati parasysh Ligji nr. 04/L-018 për Sigurimin e 

Detyrueshëm nga Autopërgjegjësia (gazeta zyrtare e Republikës së Kosovës / nr. 4, i datës 14 

korrik 2011, Prishtinë), i cili përcakton se: “neni 9 Mbulesa siguruese par. 1. Sigurimi nga 

autopërgjegjësia mbulon: nënpar. 1.1. dëmet në persona dhe pasuri të shkaktuara palëve të treta 

nga përdorimi i mjetit motorik; nënpar. 1.2. dëmet e shkaktuara nga përdorimi i mjetit motorik, 

përfshinë gjithashtu dëmin e shkaktuar palëve të treta përmes gjësendeve të cilat bien nga mjetet 

motorike apo çdo gjë tjetër që është i lidhur me mjetin motorik, si dhe nënpar. 1.3. dëmet e 

shkaktuara nga përdorimi i mjetit motorik palëve të treta nga drejtuesi i paautorizuar i mjetit 

motorik, si dhe në neni 10 E drejta për kompensim par. 1 Kompensimi i dëmit material dhe 

jomaterial bëhet në pajtim me dispozitat e Ligjit për marrëdhëniet e detyrimeve”. Prandaj, duke 

zbatuar parimin e subsidiariteti gjykata zbatoj  dispozitën e nenit 136 të Ligjit nr. 04/l-077 për 

Marrëdhëniet e Detyrimeve (LMD), ku parashihet se: “kush i shkakton tjetrit dëm ka për detyrë 

ta kompensojë, përveç nëse vërtetohet se dëmi është shkaktuar pa fajin e tij, ndërsa neni 140 e 

të njëjtit ligj parasheh se fajësia ekziston kur dëmtuesi e ka shkaktuar dëmin me dashje ose nga 

pakujdesia”, ndërsa në nenin 159 par.1  parashihet se: “në rast aksidenti të shkaktuar nga mjeti 

motorik në lëvizje që është shkaktuar vetëm për faj të një zotëruesi zbatohen rregullat për 

përgjegjësinë në bazë të fajit”, po ashtu në nenin 177 par. 2 ka paraparë se: “Ai ka për detyrë të 

shpërblejë edhe shpenzimet e mjekimit të tij nga lëndimet e marrura dhe shpenzimet e tjera të 

nevojshme lidhur me mjekimin dhe fitimin e humbur për shkak të paaftësisë për punë, në nenin 

179 Shpërblimi i dëmit në rast të lëndimit trupor ose të dëmtimit të shëndetit par.1 Kush i 

shkakton tjetrit lëndim trupor ose ia dëmton shëndetin ka për detyrë të shpërblejë shpenzimet 

rreth mjekimit dhe shpenzimet tjera të nevojshme lidhur me ketë, si dhe fitimin e humbur për 

shkak të paaftësisë për punë gjatë kohës së mjekimit”, si dhe nenit 183 Shpërblimi në të holla 

par. 1 Për dhembjet e pësuara fizike, për dhembjet e pësuara shpirtërore për shkak të zvogëlimit 

të aktivitetit jetësor, të shëmtimit, të cenimit të autoritetit, të nderit, të lirive ose të të drejtave të 

personalitetit, të vdekjes së personit të afërm, si dhe frikës, gjykata, po të konstatojë se rrethanat 

e rastit sidomos intensiteti i dhembjeve dhe i frikës dhe zgjatja e tyre e arsyetojnë këtë, do të 

gjykojë shpërblimin e drejtë në të holla, pavarësisht nga shpërblimi i dëmit material si dhe nga 

mungesa e dëmit material; par. 2 Me rastin e vendosjes për kërkesën për shpërblimin e dëmit jo 

material, si dhe për lartësinë e shpërblimit të tij, gjykata do të kujdeset për rëndësinë e cenimit 

të së mirës dhe të qëllimit të cilit i shërben ky shpërblim, por edhe për atë, se me te mos të 

favorizohen synimet që nuk janë në pajtim me natyrën e saj dhe me qëllimin shoqëror”. Në bazë 

të Ligjit nr. 03/L-006 për Procedurën Kontestimore (LPK), respektivisht nenit 147 par. 1 është 

përcaktuar se: “Në qoftë se prej disa kërkesëpadive, për shkak të pohimit ose në bazë të 

shqyrtimit të mjaftueshëm, njëra ose disa sosh, janë pjekur për vendim definitiv dhe meritor apo 

në qoftë se vetëm pjesa e një kërkese është pjekur për vendim meritor, gjykata mundet, në 

pikëpamje të kërkesave të përgatitura, përkatësisht të pjesës së kërkesës së përgatitur, ta 

përfundoj shqyrtimin dhe ta jep aktgjykimin (aktgjykimi i pjesshëm)”. Sipas vlerësimit të 

gjykatës, këto dispozita gjykata janë bazë e mjaftueshme ligjore prej të cilave rrjedh e drejta e 

paditëseve për kompensimin e dëmeve të tyre, për të cilat gjykata ka vendosur si në dispozitiv të 

këtij aktgjykimi.  

Për lartësinë dhe kategoritë të caktuara të demit gjykata ka vendosur duke u mbështetur 

provat të cilat gjenden në shkresat e lëndës si dhe në dispozitat të nenit 177 dhe nenit 183 të 

LMD-së, e lidhur me nenin 323 të LPK-së, si dhe në udhëzimin për caktimin e kritereve 

orientuese dhe lartësisë së shpërblimit të drejtë në të holla të dëmit jo material të miratuar nga 

Gjykata Suprem e Republikës së Kosovës, me GJ.A nr. 41/2023, i datës 27.02.2023, në këtë rast 

gjykata ka vendosur si në pikën I të dispozitivit të këtij aktgjykimi duke pasur parasysh që 

gjithmonë kompensimi të jetë satisfaksion për paditësit dhe shumat që janë cekur në dispozitiv 

të aktgjykimit i ka bazuar në dispozitat ligjore, praktikën gjyqësore si në kriteret të BQK-së, që 

aplikohen për kompensimin e dëmeve në aksident të trafikut. 

Gjykata vendosi si në pikën III të dispozitivit të aktgjykimit duke refuzuar si të pa bazuar 

kërkesëpadinë e paditësve, duke u bazuar në udhëzimin për caktimin e kritereve orientuese dhe 

lartësisë së shpërblimit të drejtë në të holla të dëmit jo material të miratuar nga Gjykata Suprem 

e Republikës së Kosovës, me GJ.A nr. 41/2023, i datës 27.02.2023, në të cilin përcaktohet saktë 

lartësia e kompensimin për dëmet e kësaj natyre  si dhe provave të cilat iu ka falur besimin nga 

të cilat rezulton se gjykata ka refuzuar shumën prej 4,450.00 €uro, pasi që kjo shumë e tejkalon 

lartësinë e paraparë nga udhëzuesin e gjykatës supreme, po ashtu është refuzuar edhe pjesa e 

shpenzimeve të procedurës në lartësinë prej 335.50 €uro, për faktin se tani vlera e kontesti të 

kërkesëpadisë së paditësit kishte kaluar tek grupi tarifor nr. 6 sipas Tarifave të Avokatëve të 

Kosovës, respektivisht tek kontesti i vlerës prej 10,000.00 €uro e më lartë e për seancat e shtyra  

do të duhej të kompensohej në lartësinë e 50% të vlerës së paraparë prej 169.00 €uro, e jo siç ka 

kërkuar paditësi lartësinë prej 338.00 €uro, për këto arsye gjykata nuk kishte si të vendoste 

ndryshe nga ajo që është vendosur në dispozitiv të këtij aktgjykimi. 

Vendimin lidhur me kamatën në lartësi prej 8%, gjykata e mori në kuptim të nenit 382 të 

LMD-së, duke llogaritur nga dita e parashtrimit të padisë më datë 29.12.2014, bazuar edhe në 

Mendimin Juridik për Kamatën të Gjykatës Supreme të Kosovës, me nr. 265/2020 të datës 

02.12.2020, pasi që në rastin konkret pala e paditura është vonuar në përmbushjen e obligimit 

ndaj palës paditëse. 

Andaj, në bazë të gjendjes faktike të cekur më lartë, e duke u bazuar në dispozita të 

neneve 9 par. 1 si dhe nenit 10 të Ligji nr. 04/L-018 për Sigurimin e Detyrueshëm nga 

Autopërgjegjësia, neneve 136, 140, 159, 177 par. 2, nenit 179 par. 2 si dhe nenit 183 par. 1 dhe 

par. 2 të LMD-së, lidhur me   udhëzimin për caktimin e kritereve orientuese dhe lartësisë së 

shpërblimit të drejtë në të holla të dëmit jo material të miratuar nga Gjykata Suprem e Republikës 

së Kosovës, me GJ.A nr. 41/2023, i datës 27.02.2023, si dhe neneve 147, nenit 323 të LPK-së, 

vlerësojë se e paditura është përgjegjëse për kompensimin e dëmit të shkaktuar paditësit me 

rastin e aksidentit të trafikut, për çka ka vendosur si në dispozitiv të aktgjykimit.  

Vendimin mbi shpenzimet procedurale gjykata e mori në kuptim të nenit 449 dhe 452 të 

LPK-së, në kuptim të kompensimit të shpenzimeve të palës gjyqfituese, duke vendosur që e 

paditura t’ia kompensojë paditësit shumën si në pikën II të dispozitivit të këtij aktgjykimi, e që 

përfshijnë: për përpilim të padisë shumën prej 260.00 €uro, për 7 seancat (të mbajtura më datë 

17.10.2016; 15.11.2016; 11.01.2018; 15.02.2018; 05.03.2019; si dhe 24.10.2023) me nga 50 % 

të shumës 270.40 €uro, respektivisht shumat 169.00 €uro për secilën seancë të shtyrë 

(6*169=1.014,00 €uro), ndërsa për 1 seancë të mbajtur (më datë 15.12.2023) në lartësinë 338.00 

€uro, në emër të ekspertizave (Dr. F.M – ekspert i ortopedisë dhe traumatologjisë, si dhe Dr. 

V.B,  eksperte psikiatër nga 100.00 €uro për secilin paditëse) në shumën prej 600.00 €uro,  si 

dhe ekspertizës së për G.K që të dy eksperteve nga 120.00 €, në shumën prej 240.00 €uro (në 

total ekspertizat 840.00 €uro), si dhe taksën gjyqësore në shumë prej 25.00 €uro, në shumën e 

përgjithshme prej 2,477.00 €uro, sipas TA (Tarifës së Avokatëve të Kosovës). 

GJYKATA THEMELORE GJAKOVË – DEGA MALISHEVË 

Departamenti i Përgjithshëm – Divizionin Civil 

C.nr. 300/2014, me datë 17.01.2024. 

Gj y q t a r i    

Nehat Qelaj 

 

 

UDHËZIM JURIDIK: Kundër këtij aktgjykimi është e lejuar ankesa në afat prej 15 

(pesëmbëdhjetë) ditëve nga dita e pranimit. Ankesa dërgohet përmes kësaj gjykate, për Gjykatën 

e Apelit të Republikës së Kosovës, në Prishtinë. Ankesa duhet të paraqitet në ekzemplar të 

mjaftueshëm për palët dhe gjykatën. 

 


